
I. DISPOSICIONS XERAIS
PRESIDENCIA
% Lei 1572008, do 19 de decembro, do

imposto sobre o dano medioambiental
causado por determinados usos e aprovei-
tamentos da auga encorada.

Exposicién de motivos

O Estatuto de autonomia de Galicia outérgalle 4
Comunidade Auténoma competencia exclusiva en
materia de normas adicionais sobre proteccién do
medio ambiente, nos termos establecidos no seu

artigo 27.30.

No exercicio da indicada competencia, foron apro-
badas, entre outras disposiciéns, as leis do Parla-
mento de Galicia de proteccién ambiental, Lei
1/1995, do 2 de xaneiro; a Lei de proteccién contra
a contaminacién acustica, Lei 7/1997, do 11 de
agosto; a Lei de conservacién da natureza, Lei
9/2001, do 21 de agosto, e a Lei de proteccién do
ambiente atmosférico de Galicia, Lei 8/2002, do 18
de decembro.

Recentemente, a Lei 5/2006, do 30 de xufio, para
a proteccion, a conservacion e a mellora dos rios
galegos, declarou, como interese prioritario de Gali-
cia, a conservacién do patrimonio natural fluvial,
que inclie a biodiversidade da flora e da fauna dos
rfos galegos, e estableceu, asi mesmo, a obriga das
administraciéns publicas galegas de garantir a sda
proteccién, conservacién e mellora.

A conservacién do medio ambiente e a utilizacién
racional dos recursos naturais situados no territorio
da Comunidade Auténoma configiranse como prin-
cipios bdsicos para impulsar un crecemento econé-
mico sostible.

A Comunidade Auténoma de Galicia dispén de
potestade para establecer e esixir tributos propios,
segundo establecen os artigos 133 e 157 da Consti-
tucién espafiola e o artigo 51 do Estatuto de autono-
mia.

As leis 8/1993, do 23 de xufio, e 12/1995, do 29
de decembro, reguladoras da Administracién
hidrdulica de Galicia, e do imposto sobre a contami-
nacién atmosférica, respectivamente, incorporaron
ao ordenamento xuridico os correspondentes instru-
mentos econémicos para facer efectiva a defensa,
conservacién e proteccién do medio ambiente, no
que se refire aos vertidos que afectan a calidade das
augas e a emisién de substancias contaminantes.
Neste marco, esta lei dota os poderes ptiblicos dun
novo instrumento que contribuird a preservar o
patrimonio fluvial de Galicia, que constitde, como
xa se sinalou, un recurso natural de interese priori-
tario para a comunidade.

Por isto, o presente imposto somete a tributacién
os efectos medioambientais causados sobre a flora e
a fauna das canles dos rios, sobre a calidade das

augas e sobre as ribeiras e os vales asociados ao eco-
sistema fluvial, como consecuencia da realizacién
de determinadas actividades que empregan augas
encoradas.

Esta lei propén, pois, unha actuacién tendente 4
mellora do medio ambiente, cando o dano é produci-
do por unha actividade industrial que utiliza auga
encorada, e crea un imposto que incide na correcta
atribucién dos custos aos seus xeradores, custos que
actualmente son soportados pola colectividade, e
coa expresa finalidade de paliar os efectos negativos
que se producen. Estes efectos son producidos
tamén pola realizacién doutras actividades que utili-
zan auga encorada, para as que a lei establece a non
suxeicién, precisamente polas especificas caracte-
risticas deses usos xunto a condiciéns de utilidade
ptblica xeneralizada, que fan que non se considere
oportuna unha especifica tributacién ecoléxica
sobre eles, e, neste caso, son asumidos os custos
ocasionados con cardcter xeral pola colectividade.

A determinacién da base establécese a partir de
magnitudes obxectivas directamente relacionadas co
impacto medioambiental, de xeito que non quedan
suxeitas aquelas actividades cuxa realizacién provo-
ca unha alteracién reducida. Os tipos de gravame
establécense en atencién 4 alteracién ocasionada no
medio natural, polo que se gradda a cota resultante.

En lifia co exposto, considerouse como pardmetro
madis axeitado a capacidade volumétrica do encoro,
tomando en consideracién para a determinacién do
tipo de gravame o salto bruto, factor que vai incre-
mentar a cota tributaria pola suda directa vinculacién
co maior efecto medioambiental negativo provocado
polos desencoros e, de ser o caso, a potencia das ins-
talaciéns destinadas 4 xeracién de enerxia eléctrica,
factor que val minorar a cota, en funcién do mellor
aproveitamento enerxético da auga ante un mesmo
impacto medioambiental negativo.

En definitiva, o imposto somete a gravame as acti-
vidades e instalaciéns que orixinan un impacto
negativo sobre o medio natural fluvial, polo que que-
dan obrigados ao pagamento aqueles que material-
mente realizan a actividade 4 que estdn afectos os
devanditos elementos patrimoniais en cuxa regula-
cién se introducen elementos que discriminan a
intensidade da carga tributaria en funcién do maior
ou menor impacto medioambiental da actividade, e
incentivase, de ser o caso, a mellora no aproveita-
mento enerxético.

A lei estrutirase en 21 artigos, contidos en tres
capitulos que, respectivamente, recollen as disposi-
ciéns xerais, os elementos do imposto e as normas
para a sta aplicacién, e mais tres disposiciéns
derradeiras. Na sda elaboracién, solicitouse o dita-
me do Consello Econémico e Social de Galicia.

Por todo o exposto o Parlamento de Galicia apro-
bou e eu, de conformidade co artigo 13.2° do Estatu-
to de Galicia e co artigo 24 da Lei 1/1983, do 23 de
febreiro, reguladora da Xunta e da sda Presidencia,

promulgo en nome de El-Rei a Lei do imposto sobre
o dano medioambiental causado por determinados
usos e aproveitamentos da auga encorada.

CApPiTULO T
DISPOSICIONS XERAIS

Artigo 1°.-Finalidade do imposto.

O imposto sobre o dano medioambiental causado
por determinados usos e aproveitamentos da auga
encorada ten como finalidade, por unha banda, com-
pensar os efectos negativos a que se encontra some-
tido o contorno natural de Galicia pola realizacién
de actividades que afectan o seu patrimonio fluvial
natural e, pola outra, reparar o dano medioambiental
causado polas devanditas actividades.

Artigo 2°.-Natureza e obxecto.

O imposto establecido por esta lei é un tributo pro-
pio da Comunidade Auténoma de Galicia, de nature-
za real e finalidade extrafiscal, que somete a grava-
me o dano medioambiental causado pola realizacién
de determinadas actividades que utilizan auga enco-
rada.

Artigo 3°.-Ambito de aplicacion.

O imposto serd aplicable ds actividades e aos apro-
veitamentos que utilicen encoros que estean situa-
dos en todo ou en parte no territorio da Comunidade
Auténoma de Galicia.

Artigo 4°.-Afectacion da recadacion.

Os ingresos efectivamente obtidos pola recadacion
deste tributo, deducidos os custos de xestién, desti-
naranse a financiar as actuaciéns e medidas encami-
fladas 4 prevencion e proteccién dos recursos natu-
rais, asf como 4 conservacién, reparacién e restaura-
cién do medio ambiente e, en especial, 4 conserva-
ci6én do patrimonio natural fluvial galego directa ou
indirectamente afectado polos danos medioambien-
tais gravados.

As leis de orzamentos da Comunidade Auténoma
de Galicia poderdn establecer os criterios de afecta-
cién dos ingresos recadados por este imposto.

Artigo 5°.-Normativa aplicable.

O imposto sobre o dano medioambiental causado
por determinados usos e aproveitamentos da auga
encorada rexerase polas disposiciéns desta lei e
polas normas regulamentarias ditadas no seu desen-
volvemento e, no non previsto nelas, polo disposto
nas disposiciéns xerais en materia tributaria.

Capituro 11
ELEMENTOS DO IMPOSTO

Artigo 6°.-Feito impofiible.

1. Constitde o feito impoiiible a realizacién de
actividades industriais mediante o uso ou aproveita-
mento da auga encorada, cando o devandito uso ou

aproveitamento altere ou modifique substancialmen-
te os valores naturais dos rios e, en especial, o cau-
dal e a velocidade da auga na sta canle natural.

2. Entenderase que alteran e modifican substan-
cialmente os valores naturais dos rios as actividades
industriais que empreguen augas encoradas median-
te presas que retinan algunha das seguintes condi-
ciéns:

a) que a sda altura supere os quince metros, medi-
da desde a parte mdis baixa da superficie xeral de
cimentacién ata a coroacion, ou

b) que a sta altura estea comprendida entre quin-
ce e dez metros, sempre que retina algunha das
seguintes caracteristicas:

b.1) lonxitude de coroacién superior a cincocentos
metros,

b.2) capacidade de encorar mais dun millén de
metros ctibicos de auga, e

b.3) capacidade de vertido superior a 2.000 metros
ctbicos por segundo.

Artigo 7°.-Supostos de non suxeicion.

Non estard suxeita a este imposto a realizacién das
actividades que, empregando augas encoradas, se
enumeran a seguir:

a) abastecemento de poboaciéns,

b) actividades agrarias,

¢) acuicultura,

d) actividades recreativas, e

€) navegacion e transporte acuético.
Artigo 8°.-Periodo itmpositivo e devengo.

1. O periodo impositivo coincidird co trimestre
natural.

2. O devengo producirase o tltimo dia do trimestre
natural, agds no caso de extincién da concesién, que
coincidird con esta data.

3. Sen prexuizo do disposto na alinea 1, nos casos
de nova concesién ou extincién desta, o periodo
impositivo entenderase polo perfodo existente entre
a data da nova concesién e o devengo, no primeiro
caso, e entre o primeiro dia do trimestre natural e o
devengo, no segundo.

Artigo 9°.-Suxeito pasivo.

Serédn suxeitos pasivos en calidade de contribuin-
tes as persoas fisicas ou xuridicas e as entidades ds
que se refire o artigo 35.4° da Lei xeral tributaria
que realicen calquera das actividades sinaladas no
artigo 6 desta lei.

Presumirase, salvo proba en contrario, que a acti-
vidade industrial é realizada pola persoa ou entida-

de que figure como titular da correspondente conce-
si6n de aproveitamento para uso industrial.

Se o suxeito pasivo non coincidise co titular da
concesion, este terd cardcter de responsable solida-
rio.

Artigo 10°.-Base impoiitble.

1. Constitte a base impoiiible a capacidade volu-
métrica maxima do encoro que estea situado na sda
totalidade ou en parte no territorio da Comunidade
Auténoma de Galicia, medida en hm3.

2. No caso de encoros para os que a auga encora-
da se estenda mdis ald do limite territorial da Comu-
nidade Auténoma, a base impofiible estard constitui-
da pola parte da capacidade que corresponda ds
augas situadas no territorio galego.

3. No suposto de que un ou mais aproveitamentos
gravados compartisen un mesmo encoro, a base
correspondente a cada un deles determinarase en
proporcién aos caudais concedidos.

Artigo 11°.-Cota tributaria e tipo de gravame.

1. A cota tributaria do imposto determinarase por
aplicacién do tipo de gravame trimestral, 800 € por
hm3, 4 base impofiible.

2. A cota resultante obtida conforme a alinea ante-
rior multiplicarase polo coeficiente (1 + a - b) en
funcién do salto bruto do aproveitamento e, de ser o
caso, da potencia instalada do aproveitamento
hidroeléctrico, onde:

a = serd o resultado de aplicar a seguinte escala ao
salto bruto medido en metros desde a cota de toma e,
no seu defecto, desde o punto de coroacién do enco-
ro ata o punto de restitucién e, no seu defecto, ata o
leito do encoro:

Tramos do salto bruto Por cada metro

Ata 30 m 0,0001
De 30,01 ata 100 m 0,0005
De 100,01 ata 300 m 0,001
De 300,01 ata 600 m 0,01
De 600,01 m en diante 0,04

b = serd o resultado de aplicar, de ser o caso, a
seguinte escala 4 potencia instalada do aproveita-
mento, medida en MW:

Tramos de potencia Por cada MW
Ata 200 MW 0,0005
De 200,01 MW en diante 0,001

A aplicacién do coeficiente anterior non poderd
supofier, de ser o caso, unha reducién superior ao
25% da cota inicial.

Capituro 11
XESTION DO TRIBUTO

Artigo 12°.-Normas de aplicacion.

A consellaria competente en materia de facenda
aprobard as normas de aplicacién do tributo.

Artigo 13°.-Declaracion inicial.

Para os efectos de aplicacién do imposto, os suxei-
tos pasivos estdn obrigados a presentar unha decla-
racién inicial mediante os modelos que aprobe a
consellarfa competente en materia de facenda.

Do mesmo xeito, estdn obrigados a presentar unha
modificacién da declaracién inicial cando varien os
datos declarados 4 administracién.

Artigo 14°.-Autoliquidacion.

Os suxeitos pasivos estdn obrigados a presentar
autoliquidacién do imposto, polo que determinarén a
débeda tributaria correspondente e ingresardn o seu
importe mediante os modelos que aprobe a consella-
rfa competente en materia de facenda.

Artigo 15°.-Prazos e lugar de presentacion.

1. A declaracién inicial 4 que se refire o artigo 13
deberd presentarse xunto 4 primeira autoliquidacion
que corresponda.

2. A declaracién de modificacién 4 que se refire o
artigo 13 deberd presentarse nos vinte primeiros
dfas naturais, contados desde o momento no que se
produza a modificacién.

3. As autoliquidaciéns ds que se refire o artigo 14
deberdn presentarse nos vinte primeiros dias natu-
rais, contados desde a data de devengo.

4. As declaraciéns e autoliquidaciéns anteriores
deberdn presentarse ante a delegacién competente
consonte o sinalado no artigo 20.

Artigo 16°.-Utilizacion de tecnoloxias informdticas
e telemdticas.

A consellarfa competente en materia de facenda
poderd dispofier que as declaraciéns e autoliquida-
ciéns do imposto se efectiien mediante os programas
informdticos de axuda que, de ser o caso, se apro-
ben.

Asf mesmo, poderd dispofier a obrigatoriedade da
sta presentacién e o pagamento mediante medios
teleméticos.

Artigo 17°.-Liquidaciéns provisionais.

Os 6rganos da Administracién tributaria poderdn
ditar a liquidacién provisional que proceda de con-
formidade co disposto na Lei xeral tributaria.

Artigo 18°.-Potestade sancionadora.

A potestade sancionadora en materia tributaria
exercerase conforme aos seus principios reguladores
en materia administrativa e coas especialidades pre-
vistas na Lei xeral tributaria, e serdn aplicables as
disposiciéns xerais contidas nela.

A clasificacién das infracciéns e sanciéns tributa-
rias e o procedemento sancionador tributario rexe-
ranse polo establecido na Lei xeral tributaria e nas

demais disposiciéns que a desenvolvan e comple-
menten.

Artigo 19°.-Revision.

Os actos e as actuaciéns de aplicacién deste tribu-
to, asf como os actos de imposicién de sanciéns tri-
butarias, serdn revisables consonte as disposiciéns
contidas na Lei xeral tributaria.

O cofiecemento das reclamaciéns econémico-
administrativas corresponderalles con exclusividade
aos 6rganos econémico-administrativos da Comuni-
dade Auténoma, sen prexuizo da via contenciosa.

Artigo 20°.-Organos competentes.

O exercicio das funciéns de aplicacién e de revi-
si6n do imposto, asi como o exercicio da potestade
sancionadora en materia tributaria, correspondera-
lles aos 6rganos competentes da Administracién tri-
butaria da consellaria competente en materia de
facenda.

A competencia territorial atribuirdselle 4 delega-
cion territorial da Administracién tributaria en cuxo
ambito territorial se estenda a totalidade ou, de ser o
caso, a maior parte da auga encorada.

Artigo 21°.-Organos de colaboracion.

Sen prexuizo do establecido no artigo anterior, os
6rganos administrativos competentes nas materias
de medio ambiente, enerxia, augas e industria auxi-
liardn os érganos de aplicacién deste tributo e cola-
borardn con eles, no marco das sias respectivas
competencias, para a liquidacién, comprobacién e
investigacién do tributo, mediante, entre outras
actuacions, a elaboracién de informes por peticién
deles, a expedicion de certificados oficiais dos datos
necesarios para a liquidacién do tributo efou a
cesién informdtica dos datos sinalados.

Disposiciéns derradeiras

Primeira.-Habilitacion para a Lei de orzamentos
xerais da Comunidade Auténoma de Galicia.

A Lei de orzamentos xerais da Comunidade Auté-
noma poderd modificar calquera elemento do impos-
to.

Segunda.-Habilitacion normativa.

A Xunta de Galicia ditard cantas disposiciéns
sexan necesarias para o desenvolvemento regula-
mentario desta lei, e autorizase 4 consellarfa compe-
tente en materia de facenda para aprobar as disposi-
ciéns que sexan precisas para a aplicacién deste tri-
buto.

Terceira.-Entrada en vigor.

Esta lei entrard en vigor o dia seguinte ao da sta
publicacién no Diario Oficial de Galicia e o tributo
comezard a esixirse a partir do primeiro trimestre
natural que dea comezo tras a sda entrada en vigor.

Santiago de Compostela, dezanove de decembro
de dous mil oito.

Emilio Pérez Tourifio
Presidente






